
Beth sy’n digwydd yn y gwledydd Arabaidd yn y Canoldir -  cipolwg sydyn
Nodiadau Athrawon a Chynlluniau Gwers ar gyfer Cyfnod Allweddol 2
Trosolwg o’r Adnodd
Dyluniwyd Gwyddoniaeth yn y Newyddion i fod yn ffynhonnell ddiddorol a chyfredol o wybodaeth ac adnoddau ar-lein i athrawon. Bydd yn helpu i gefnogi gofynion y Cwricwlwm Cenedlaethol ar gyfer cynnwys materion byd-eang a Chymreig cyfredol mewn modd hyblyg mewn gwersi daearyddiaeth yn ogystal â chynlluniau dysgu mwy ffurfiol, a/neu gellir ei ddefnyddio i ysgogi gwaith pellach o fewn cynlluniau gwaith. Mae geiriau allweddol wedi’u lliwddangos o fewn yr adnodd a bydd eu diffiniad yn ymddangos wrth rolio drostyn nhw. Bydd pob rhifyn yn cael ei archifo i ganiatáu i chi fynd at yr adnoddau a’u hailddefnyddio yn y dyfodol. Mae modd eu lawrlwytho’n llawn i alluogi i chi eu storio a’u defnyddio yn yr ystafell ddosbarth heb gysylltu â’r rhyngrwyd. Y thema ar gyfer y rhifyn hwn yw’r berthynas rhwng nodweddion corfforol a dynol.
Y Cwricwlwm Cenedlaethol a’r Fframwaith Sgiliau ar gyfer dysgwyr 3 i 19 oed yng Nghymru
Mae gweithgareddau’r cynlluniau gwersi’n nodi’r ystod a’r sgiliau perthnasol o’r Cwricwlwm Cenedlaethol.
Fframwaith Sgiliau ac Asesu ar gyfer Dysgu

Nod y cynlluniau dysgu hyn yw cefnogi’r gofynion i gael cwricwlwm sy’n canolbwyntio ar sgiliau. Lle bo hynny’n briodol yn y cynlluniau gwersi, nodir awgrymiadau o ran lle gellir defnyddio sgiliau meddwl, cyfathrebu, TGCh a rhifedd yng nghyd-destun daearyddiaeth.

Mae gwaith ymchwiliol yn addas iawn wrth asesu ar gyfer dysgu. Er enghraifft, ar ddechrau astudiaeth gall plant ganfod faint maen nhw wedi’i ddysgu’n barod, a beth maen nhw eisiau ei ganfod. Ar ddiwedd astudiaeth, gall plant asesu eu cyrhaeddiad eu hunain a’i nodi drwy ddefnyddio technegau syml fel tynnu lluniau o wynebau hapus neu oleuadau traffig ar eu gwaith. Mae holi cwestiynau drwy gydol y gweithgareddau yn annog plant i werthuso eu dealltwriaeth a gwella eu dysgu.

Bydd cyfleoedd i ddefnyddio strategaethau asesu ar gyfer dysgu yn cael eu nodi fel AagD.
Beth sy’n digwydd yn y gwledydd Arabaidd yn y Canoldir – cipolwg sydyn
Nodau:
Deall pwysigrwydd bod yn ddinesydd byd -eang.
	Amcanion Sgiliau Allweddol
	Amcanion Pwnc a Sgiliau
	Gweithgareddau ac Adnoddau


	Sgiliau Meddwl
Cynllun
Pennu meini prawf llwyddiant.
Gofyn cwestiynau o ran cyd-destun a gwrando cyn gofyn cwestiynau eraill.
Datblygu
Ffurfio barn a gwneud penderfyniadau drwy bwyso a mesur pethau cadarnhaol a negyddol.
Dilyn y broses/dull sydd wedi’i chynllunio.
Adlewyrchu
Cysylltu’r canlyniadau gyda’r meini prawf llwyddiant.
Disgrifio’r hyn a ddysgwyd / darganfuwyd.

Cyfathrebiadau
Llefaredd
Cyfathrebu yn eglur a hyderus mewn ffordd sy’n gweddu i’r gynulleidfa a’i bwrpas gan ddefnyddio ystod eang o eirfa, yn cynnwys rhai geiriau allweddol sy’n berthnasol i’r pwnc.
Cyfathrebiadau Ehangach
Cynrychioli ac ymateb i wybodaeth ar wahanol ffurfiau yn cynnwys lluniau a diagramau.

	Daearyddiaeth
Sgiliau
· Canfod a lleoli lleoedd
· Mynegi barn eu hunain a bod yn ymwybodol o farn a safbwyntiau pobl eraill
· Cyfathrebu darganfyddiadau mewn amryw o ffyrdd e.e. yn defnyddio diagramau
Ystod
· Byw yn fy myd: pwysigrwydd bod yn ddinesydd byd-eang
Geirfa Allweddol
annibynnol
trefedigaeth
gwleidyddol
canrif
democrataidd
protest

	Gosod meini prawf llwyddiant ar gyfer gweithgareddau:
Rhoi’r rhesymau pam fod newidiadau yn y gwledydd Arabaidd mor bwysig i ni yn y DU ac Ewrop mewn trefn.
Gweithgaredd Rhestru Diemwnt
· Darllenwch drwy’r erthygl sydd ar-lein am y gwledydd Arabaidd yn y Canoldir
· Gall blant adnabod y gwledydd wrth iddyn nhw ddarllen yr erthyglau
· Trafodwch syniadau a barn am yr hyn sy’n digwydd yn y gwledydd hyn heddiw drwy ei gyfuno’r hanes cefndirol gyda’r syniadau sy’n cael eu trafod
Anogwch y plant i roi barn eu hunain yn y gweithgaredd Rhestr Diemwnt.
· Defnyddiwch y ddogfen Publisher sy’n cynnwys Rhestr Diemwnt gwag a’r dudalen o syniadau a gosod y syniadau yn nhrefn eu pwysigrwydd
Ar ddiwedd y gweithgaredd:
Gall y grwpiau sefydlu’r drefn derfynol a rhannu eu rhesymau dros hynny gyda gweddill y dosbarth.

AagD:  Gall y plant werthuso eu cyrhaeddiad o ran meini prawf llwyddiant drwy siarad gyda’i gilydd a defnyddio iaith ‘meddwl’.
Partneriaid Siarad: Gyda phartner, rhaid i’r plant rannu tri pheth maen nhw wedi’i ddysgu am y gwledydd a dweud wrth weddill y dosbarth am yr hyn mae eu partner wedi’i ddysgu.
Iaith feddwl: Gallai hon gynnwys pethau fel, meddwl, credu, awgrymu syniadau, gwrando ar eraill, cymharu safbwyntiau, newid, trefnu ac ystyried.



